
Resumo

Hoxe en dia falar de proxectos de innovaciéon educativa non é algo novidoso nas diferentes etapas
educativas. Sen embargo, ainda segue a ser unha cuestion pouco visibilizada na Formacién Profesional (FP)
que, en moitas ocasidns, queda reducida a propostas relacionadas co uso de recursos TIC nos procesos
de ensino-aprendizaxe. Ante isto, podemos preguntarnos cal é a situacién dos proxectos e potencial
de innovacién naqueles estudios de vocacién eminentemente practica en Galicia. Este traballo pretende
achegarnos ao que se esta a facer no ambito da innovacién nos centros de FP galegos, unha realidade pouco
visibilizada e estudada que, sen embargo, recolle unha gran diversidade de accidns, iniciativas e proxectos
en materia de innovacion educativa. Para iso, levouse a cabo unha investigacién descritiva, de caracter
exploratorio e eminentemente cualitativa na que, a partir da analise de fontes documentais primarias,
como son as distintas resoluciéns das convocatorias anuais de premios a innovacién en FP, se pretendeu
responder as seguintes preguntas de investigacion: estase innovando nos centros de FP? Que tipo de
proxectos son os considerados innovadores polas administraciéns e premiados? Que familias profesionais
son as involucradas? Que tipo de centros participan mais da innovacién? Analizanse asi, as convocatorias de
premios a innovacion en FP dos anos 2019 e 2020 na comunidade auténoma de Galicia, na cal se presentaron
en total 144 propostas innovadoras, das cales foron finalmente premiadas, 86. A modo de conclusion,
realizase unha analise critica da situacién actual da innovacién na FP en Galicia, aportando referentes a ter
en conta e valorandoa a luz do papel que debe xogar a FP no marco da construcién dunha cidadania so século
XXI.

Today, talking about educational innovation projects is not something new in the different educational
stages. However, it remains a topic of low visibility in Vocational Education and Training (VET) which, in
many cases, is reduced to proposals related to the use of ICT in teaching-learning processes. Given this,
we wondered what is the situation of the innovation in VET in Galicia (Spain). This work aims to show
what is being done in terms of innovation in Galician vocational training schools, which is a low visible
and studied reality that however, includes a wide variety of actions, initiatives and projects in the field of
educative innovation. To this end, a descriptive, exploratory and eminently qualitative research was carried
out in which, based on the analysis of primary documentary sources, such as the resolutions of the annual
innovation in VET awards, was intended to answer research questions such as the following: Are Galician
VET Schools innovating? What kind of projects are considered innovative by the administrations and finally,
awarded? What professional fields are involved? What kind of VET schools are most involved in innovation?
Thus, the resolutions of the annual VET innovation awards in 2019 and 2020 in the autonomous community
of Galicia are analyzed, in which a total of 144 innovative proposals were presented, of which, 86 were finally
awarded. To conclude, a critical analysis is made of the current situation of innovation in VET in Galicia,
providing references to take into account and assessing it in light of the role that VET has to play in the
construction of the citizenship of the 21st century.

Keywords: Vocational Education and Training (VET); Educative Innovation; Innovative Projects.

INTRODUCION

Cando se alude 4 innovacion en contornas educativas, téndese a relacionar ditas accions con
proxectos ou programas levados a cabo en etapas educativas temperas ou que contefien unha maior
carga disciplinar, pero en menor medida con aqueles estudos de caracter eminentemente practico
como por exemplo a Formacidn Profesional (de aqui en diante, FP).

A propia configuracion destes estudos, cos que se pretende desenvolver competencias
profesionais fai que se tenda a considerar que os seus procesos formativos ou ben, non se presten
para xestar proxectos de innovacidn educativa ou ben dende unha perspectiva oposta, se asuma
erradamente que o seu enfoque no desefio curricular e desenvolvemento docente xa son en si
xa unha innovacién educativa ao introducir a dimension aplicada ou practica. Estas concepcions
non so invisibilizan as multiples iniciativas de caracter innovador que se estan a desenvolver nas
contornas de FP, senén que ofrece unha vison nesgada que ensombrece o potencial didactico e
transformador destas realidades educativas.

Nos ultimos anos véfiense observando cambios nos centros de FP galegos, algins deles
impulsados pola propia Conselleria de Educacién, Universidade e FP que, na lifia doutras
Administracidns educativas, pretende darlle unha maior visibilidade a esta etapa, afianzando os
vinculos entre sector publico e privado en materia de formaciéon (OCDE, 2015, cit. en Tardivo et
al,, 2019). Exemplo disto é a convocatoria de premios para proxectos innovadores ou a promocion
de Olimpiadas Skills a nivel internacional. Ademais, nestes dous ultimos anos moitos centros de
FP fan uso das redes sociais para recoller e pofier en valor o que se fai no dia a dia das suas
aulas. Sen embargo, outro tipo de innovaciéns didacticas como poden ser as que vefien da man da
introducion de cambios metodoléxicos relevantes no marco da FP, na lifia da aprendizaxe baseada
en proxectos, pasan ainda desapercibidos e semellan tratarse dunha aposta persoal dun profesor/
a concreto mais que propiciado polo propio centro ou pola Administracion. De ai que proxectos
de estas caracteristicas poidan non ter continuidade debido a diversas cuestions administrativas

como a maior mobilidade xeografica docente e a sua inestabilidade nos centros (Sanchez Moreno
e Murillo Estepa, 2010).

Neste marco, o obxectivo principal deste traballo ten que ver coa necesidade de recompilar
informacion sobre as distintas experiencias de innovacion educativa levadas a cabo nos centros
galegos de FP. A partir da andlise das resolucidons das convocatorias anuais de premios 4 innovacion
en FP, ofrécese una vision actualizada da diversidade de proxectos de innovacién existente,
destacando aqueles que foron premiados pola Administraciéon autonémica, polo que tomando ditas
resoluciéns como fontes primarias, realizarase unha analise da situacién da innovacién no marco
da FP en Galicia.

1. COMO SE PROMOVE A INNOVACION NA FP GALEGA DENDE AS
ADMINISTRACIONS?

0O modelo de promocion da innovacidn no ambito da FP en Galicia esta composto, esencialmente,
por tres iniciativas (Barreira Cerqueiras et al, 2021): os premios a proxectos innovadores
difundidos mediante o Congreso FP Innova, diversos programas dentro do Plan Eduemprende e a
lifia de axudas a proxectos de innovacidon do Ministerio de Educaciéon e Formacion Profesional (de
aqui en diante, MEFP).

Dende o ano 2013, a Conselleria de Educacidon, Universidade e Formaciéon Profesional ven
realizando unha convocatoria anual de premios a proxectos de innovacion en FP. A posta en marcha
destes premios non soamente comeza a trazar o camifo para dar visibilidade as innovacidns e
creacions (Guerra, 2008; Torres, 2008) que se estan a desenvolver nos centros de FP da nosa
comunidade, sendn tamén a promover a cooperacion entre as empresas e entidades diversas,
o cal contribie indubidablemente & unha retroalimentacion necesaria do proceso de ensino -
aprendizaxe do alumnado de FP.

Tal como se sinala nunha das derradeiras convocatorias do ano 20192, a Conselleria establece
que os proxectos innovadores presentados polos centros educativos deban acollerse a unha das
seguintes modalidades: A) Innovacién tecnoléxica ou cientifica e B) Diddctica. Mentres a primeira
teria como obxectivo desenvolver proxectos orientados a transferencia tecnoldxica entre centros e
contorna produtiva —en principio, prestando especial atencién 4 insercion laboral do alumnado—,
a segunda das modalidades promove a creacidon de materiais ou recursos didacticos que faciliten e
estimulen as aprendizaxes vencelladas a cada unha das familias profesionais.

En ambalas dias modalidades actian como criterios para ser premiado pola comisiéon de
seleccion, a participacidn activa do alumnado, asi como o feito de involucrar no proxecto a outros
centros educativos, entidades ou empresas que, xunto co centro coordinador, actuardn como
colaboradoras e, en conxunto, desenvolveran o proxecto de innovacion.

Precisamente coa intencién de dar visibilidade a estes premios & innovacién no marco da FP,
a propia Conselleria organiza o denominado Congreso FP Innova Galicia de xeito anual, tendo
en conta que os centros seleccionados se comprometen, via Resoluciéon da propia convocatoria
(Art.149), a participar destas acciéns de difusiéon e publicacion, cedendo a propia Conselleria
os dereitos de explotacion, edicion e difusion dos proxectos. O profesorado que se decida a
coordinar un proxecto destas caracteristicas e reciba un dos premios, obterd en compensacion,

unha certificacion do propio premio cunha equivalencia de 30 horas de formacién permanente, que
se converteran en 20 horas no caso de ser s6 profesorado participante (Art. 139).

Ademais destes premios destinados a proxectos de innovacién en FP, a Xunta de Galicia,
en colaboracidn con outros organismos, ten establecido o Plan de Emprendemento no Sistema
Educativo de Galicia Eduemprende, ligado a Rede Galega de Viveiros de Empresas. A finalidade
deste plan é fomentar o espirito emprendedor e establecer unha estratexia neste senso dirixida

ao alumnado galego (Xunta de Galicia, s. d.)*. Dentro do marco do plan, existen actualmente unha
serie de programas e actuacions en colaboracién con diversas empresas e asociaciéns como poden
ser por exemplo Eduemprende Idea, Emprende- rede de viveiros de empresas, Simula, Eduemprende
Actia, Programa Depoemprende, Programa EduTecEmprende ou o Programa Lanzadeiras de
Miniempresas en Corufia ou Lugo. En todos eles poderia participar alumnado e profesorado do
sistema de FP galego, existindo un nimero considerable de programas orientados a este fin. Sen
embargo, a cifra de centros de FP participantes nestas iniciativas é dificil de localizar.

Por outra banda, o MEFP, seguindo un formato semellante ao da Conselleria de Educacion,
Universidade e FP, establece unha lifia de axudas destinadas aos centros educativos para a
realizacion de proxectos de innovacién aplicada e transferencia de cofiecemento na FP do sistema
educativo. Para esta convocatoria, considéranse proxectos de innovacion aplicada e transferencia
en FP, aqueles que tefian capacidade para xerar, compartir e mobilizar cofiecementos entre os centros

docentes, as empresas e entidades de utilidade social*. Tamén o propio MEFP, conta cunha lifia de
premios de calidade e innovacion en Formacion Profesional cuxa derradeira edicidon, segundo a

propia paxina web do Ministerio foi no ano 2015,
2. METODOLOXIA DO ESTUDO

Este traballo é o resultado dun estudo documental e, polo tanto, de tipo esencialmente
cualitativo, que pretende recompilar e analizar os proxectos considerados innovadores pola
Administraciéon educativa autonémica e, polo tanto, premiados a través das convocatorias anuais
de innovacién en FP. Tratase dunha investigaciéon de caracter exploratorio na que, a partir da
andlise de fontes documentais primarias, como son as distintas resoluciéons das convocatorias
anuais de premios 4 innovaciéon en FP, pretende atallar as seguintes preguntas de investigacion:
estase innovando nos centros de FP? Que tipo de proxectos son os considerados innovadores polas
administraciéns e premiados? Que familias profesionais son as involucradas? Que tipo de centros?

Deste xeito, tomaronse en consideracion duas das derradeiras resolucions das convocatorias de
premios por parte da Conselleria de Educacién, Universidade e FP — concretamente as relativas

aos anos 2019 e 2020°— e fixose unha analise descritiva dos mesmos atendendo 4 informacién
dispoiiible, particularmente no marco das seguintes dimensions: numero de proxectos presentados
e premiados en cada convocatoria; nimero de premiados por modalidade; tipo de centros
involucrados como coordinadores; familias profesionais participantes; titulos dos proxectos e
tematica central dos mesmos. No que ten que ver precisamente con estas ultimas dimensions —
familias profesionais implicadas, titulos e tematica dos proxectos innovadores— centrarémonos
exclusivamente naqueles que obtiveron os tres primeiros premios cada ano, co obxectivo de
proporcionar unha vision global acerca daqueles que son mellor valorados pola comision encargada
da adxudicacién dos devanditos premios.

Taboa 1. Proxectos de innovacién en FP presentados e premiados por modalidade e ano da
convocatoria en Galicia

Modalidade A
Convocatoria Proxectos IES/Outros centros CIFP
| Presentados | Premiados | Presentados | Premiados | Presentados | Premiados
2019 33 21 13 8 8 7
2020 44 23 18 10 13 10
Modalidade B
2019 32 22 8 5 15 14
2020 35 20 12 9 11 8

Fonte: Elaboracién propia.

Nataboa 1 é posible localizar as cifras relativas ao nimero de proxectos presentados e premiados
nos anos 2019 e 2020 en ambalas dias modalidades A e B, asi como o tipo de centros dos que
procedian as iniciativas presentadas e premiadas. Atendendo 4 suma dos dous anos analizados,
presentaronse un total de 144 propostas innovadoras, das cales foron premiadas, 86.

3. RESULTADOS INICIAIS: VISIBILIZANDO AS REALIDADES DA
INNOVACION NA FP GALEGA

Unha analise pormenorizada e conxunta de ambas convocatorias, por Modalidades, apdrtanos
una serie de sinxelos resultados, pero reveladores, que convén comentar (ver tidboa 1). No ano
2019, os centros colaboradores que mais destacan pola stia concorrencia 4 Modalidade A son
os IES (13) fronte aos CIFP (8) o cal contrasta coa Modalidade B —innovacién didactica— na
cal observamos como se inverten as tornas mesmo en cantidades case similares, sendo os CIFP
os centros colaboradores mais numerosos (15) fronte aos IES (8). Porén, os Centros Integrados
destacan en canto a nimero de proxectos que presentan. Deste xeito, do total de 33 proxectos
achegados & Modalidade A (I+D+I), 19 son presentados por CIFP e 13 por parte de IES. No que
respecta & Modalidade B, dun total de 32 proxectos, 22 tefien como centros coordinadores a algin
CIFP mentres que os IES concorren con 11 proxectos.

En relaciéon coa convocatoria de 2020, percibese algunha diferenza nos datos en canto nimero
de centros e ao numero de proxectos. En lifias xerais, aumentan os proxectos (79 en total), sobre
todo na Modalidade A, e os centros, independentemente da sta tipoloxia —30 IES e 24 CIFP como
totais de ambas modalidades— que concorren & convocatoria deste ano. Asi, un total de 18 IES e
de 13 Centros Integrados presentan os seus proxectos & Modalidade A (44) mentres que 12 [ES e
11 CIFP o fan na Modalidade B (35). Tal e como podemos observar na taboa de datos, prodicese un
descenso do numero de CIFP que se presentan a Modalidade B (11) respecto do ano anterior (15),
sen que poida considerarse un descenso demasiado significativo.

Asi mesmo, as propostas innovadoras presentadas no ano 2020 dentro da Modalidade A
repartense tal como segue: 22 propostas realizadas por parte de IES e 22 por parte de CIFP. Na
Modalidade B, de novo, volven destacar os CIFP —ainda que non moi significativamente— por
enriba dos IES, con 19 e 16 propostas realizadas, respectivamente.

Atendendo aos datos analizados, constatase que son os CIFP, exercendo de centros
coordinadores, 0os que soen concorrer a estas convocatorias con mais dun proxecto, asi como en
colaboracién con outros proxectos presentados.

Realizando un primeiro achegamento aos proxectos premiados na Modalidade A, identificamos
duas tipoloxias basicas: aqueles centrados en produtos/servizos e aqueles vinculados a procesos
produtivos. Deste xeito, a innovacién en produtos/servizos enténdese como a introducién dun ben,
produto ou servizo novo ou mellorado, en canto as suas caracteristicas —técnicas, compofientes,
materiais, tecnoloxia integrada, etc.— ou aos seus usos —caracteristicas funcionais, facilidade na
utilizacién, etc.—, mentres que as innovacidns de proceso refirense a introducién dun proceso
produtivo ou de distribucién novo ou mellorado, téndose aplicado modificaciéns nos materiais, nas
técnicas e/ou nos programas informaticos en ditos procesos (OCDE, 2005).

Tendo en conta isto, na Resoluciéon do 30 de abril de 2019 publicase o conxunto de premiados
dese ano —todos con entidades colaboradoras incluidas nas iniciativas galardoadas—, podendo
diferenciarse 11 proxectos vinculados a proceso produtivos e os 10 restantes relacionados con
innovacions en produtos e servizos. Ao mesmo tempo, na meirande parte das iniciativas, hai dias
ou mais familias profesionais implicadas, cunha ampla participaciéon de alumnado e profesorado.
Destacan as familias profesionais de Electricidade e Electrdnica, Enerxia e Auga e Transporte e
Mantemento de Vehiculos como aquelas nas que se presentan mais proxectos nestes dous anos,
pero sen deixar de mencionar as de Hostalaria e Turismo, Madeira, Moble e Cortiza e Industrias
Alimentarias.

Caberia destacar o proxecto coa maxima contia recibida denominado Economia circular baseada
nos residuos do CIFP Manuel Antonio (Vigo), un proxecto no que estan implicados todas as familias
profesionais que se imparten no centro —Hostalaria e Turismo; Industrias Alimentarias; Quimica;
Sanidade, Téxtil, Confeccion e Pel e Seguridade e Medio Ambiente— e que trata de transformar os
residuos xerados nos distintos ciclos impartidos en novas materias primas de utilidade para a oferta
formativa do centro:

Asi, o plastico sera convertido en fios que alimenten as impresoras 3D que empregan para proteses dentais
ou auditivas, ou ben en pezas destinadas a area de automocion. [...] A gran cantidade de refugallos organicos que
producen os ciclos de Hostalaria e Turismo seran convertidos en compost co que abonaran mais de 50.000 metros
de xardin [...], o cultivo de flores comestibles e de litoral [...], a plantacién de millo de variedades autdctonas [...]
(Sogama, 2019).

En canto 4 contia dos premios, 500.000 € foron repartidos entre os 21 proxectos premiados nesta
categoria. Deles, o primeiro premio, tal e como mencionamos anteriormente, foi destinado ao CIFP
Manuel Antonio (Vigo) co seu proxecto de economia circular, cunha contia de 38.560 €. Séguelle de
preto o [ES Monte Neme (Carballo), coa iniciativa denominada Simulador Industria 4.0 e Internet of
Things (IoT), premiado con 38.246 €. O terceiro premio correspondelle ao CIFP Manuel Antonio, de
novo, co proxecto Control de calidade en algas para a elaboracién de cosmética natural biosaludable,
ao cal lle foron outorgados 73.943 €.

[gualmente, se tomamos como referencia a provincia de pertenza da totalidade dos centros
premiados na Modalidade A de 2019, caberia sinalar a ausencia de centros coordinadores

pertencentes a provincia de Ourense e a de A Corufia como aquela que mais centros colaboradores
premiados posute.

Por outra banda, lembremos que na Modalidade B estan incluidos aqueles proxectos orientados
a creacion de recursos didacticos dirixidos ao ensino-aprendizaxe nunha familia profesional
determinada, podendo distinguir, 4 sia vez, propostas centradas en espazos didacticos, maquetas,
simuladores ou aplicacidns dixitais, entre outros.

Nesta modalidade é a provincia de A Corufia a que mais centros galardoados acolle, entre eles,
o centro coa maior contia econémica recibida, o CIFP Ferrolterra —con outros dous proxectos
premiados ademais—, co proxecto Gasodomésticos: creacién dunha aula mébil para a posta en
macha, o mantemento, a reparacion e adecuacion de aparellos de gas (21.966 €) Tratase dunha aula
mobil na que o alumnado aprende a realizar o tratamento de produtos e instalacions de gas no
ambito doméstico.

O segundo proxecto coa maior contia é o de Procesos de dixitalizacion, impresion 3D e
fabricacién mecdnica (21.645 €) do CIFP Valentin Paz Andrade (Vigo). Este proxecto relacidénase,
fundamentalmente, coa xeracion de pezas a través de impresoras 3D previamente dixitalizadas no
ambito profesional da fabricacién mecanica. O terceiro proxecto con maior contia recibida é o do
CIFP Compostela, coa sua Aula multisensorial (20.919 €),proxecto no cal colaboran entidades como
a Federacion de Xordos de Galicia, a ONCE ou a Asociacion Sarela —centrada no apoio a persoas
con dano cerebral—. Tratase, pois, dun proxecto enmarcado na familia de Servizos socioculturais e d
comunidade, de creacion dunha aula destinada & estimulacion dos sentidos e interaccion co medio
de persoas con algun tipo de discapacidade.

Pola suia banda, a Resolucién de 9 de xufio de 2020 publica a listaxe de centros premiados para
ese ano, destacando na Modalidade A, 12 proxectos que se centran na innovacién en produtos e
servizos e 11 vinculados con procesos de produciéon e/ou elaboracién. Volven destacar as familias
profesionais como Enerxia e Auga, Transporte e Mantemento de Vehiculos ou Madeira Moble e
Cortiza.Un dato a ter en conta na analise das iniciativas premiadas é a forte presenza da compofiente
ecoloxica e relativa 4 sustentabilidade en varios dos proxectos como por exemplo, os dous proxectos
coordinados polo IES Universidade Laboral (Culleredo): o proxecto SMARTspringwater: fonte de
auga intelixente, que, mediante o desefio, fabricacién e montaxe de fontes de auga intelixentes
no centro educativo, trata de aproveitar ao maximo este recurso, evitando desperdicios e o
proxecto Climatizacion eficiente con enerxias renovdbeis de axuda persoal, que trata de crear espazos
habitables, sostibles e climatizados que poidan ser empregados de xeito autbnomo por persoas con
algunha diversidade funcional. Igualmente, destacan a iniciativa Eco Urban furtniture for schools
do IES Plurilingiie Antéon Losada Diéguez (A Estrada) ou o Proxecto Fénix: mellora enerxética
da valorizacién dos produtos agroecoléxicos da horta familiar, entre outros. E este tiltimo o que
se sitda no primeiro posto, coa contia mais elevada recibida nesta convocatoria, concretamente
35.164 €. En segundo lugar, non moi afastado, situariase o proxecto Café 5.0 do IES Fraga do Eume
(Pontedeume) con 35.161 €, e, en terceiro lugar, a iniciativa Comparativa de equipos de CO2 para
cdmaras comerciais de conxelacion, coordinado polo CIFP Valentin Paz Andrade (Vigo).

Nesta convocatoria existe presenza das catro provincias galegas, porén, a provincia de Ourense
segue sendo a que conta cunha menor representacion —soamente dous proxectos premiados
—, seguida de Lugo. De novo, Pontevedra e A Corufia sitianse co maior nimero de centros que
presentan proxectos e son galardoados con premios 4 innovacion.

Na Modalidade B, son 20 os proxectos premiados no 2020, dos cales, dous quedan en primeira
posiciéon coa mesma contia (21.274 €). Por un lado, o CIFP Carlos Oroza (Pontevedra), co proxecto

formativo A mesa do Oroza, integrado na familia profesional de Hostalaria e Turismo e destinado a
difusiéon dunha cultura alimentaria e gastron6mica mais saudable entre a comunidade dos centros
e entidades participantes. Por outra banda, o CIFP Anxel Casal-Monte Alto (A Corufia) é premiado
polo seu proxecto Oir para vivir 4.0, dentro da familia profesional de Sanidade —Ciclo Superior de
Audioloxia Protésica—, na que se elaboran e propofien solucidns auditivas e protésicas adaptadas
ao entorno, técnicas e tecnoloxias actuais.

0 segundo posto acadao o IES Universidade Laboral (Culleredo) (21.267 €) coa proposta dunha
aula didactica de simulacion de turbinas de gas, Aula SITMUGA vinculada & familia profesional
de Instalacién e mantemento, e como terceiro galardoado, aparece o IES de Fene (21.240 €)
presentando A realidade aumentada aplicada na tecnoloxia hidrdulica. Tratase dunha iniciativa
na que, mediante un dispositivo de realidade aumentada, a aprendizaxe se produce a través da
interaccion do alumnado con elementos, pezas e procesos hidraulicos presentes na industria.

4. ANALISE CRITICA DA SITUACION E CONCLUSIONS

Sen dubida as iniciativas e propostas innovadoras aqui mencionadas recollen algins dos
proxectos mais senlleiros a ollos da Administracién e dos centros en relacién a FP galega nos
derradeiros anos. Nesta lifia, é de destacar a elevada presenza dos CIFP en canto ao nimero de
proxectos nos que concorren, o que pode dar conta da longa tradicién e traxectoria organizativa
e de innovaciéon desta tipoloxia de centros. [gualmente, tamén cabe destacar que o nimero de
proxectos presentados nas convocatorias analizadas sitlase entre 32 e 44 iniciativas por ano,
sendo tan s6 premiadas aproximadamente entre 20 e 23, o que significa que existen proxectos
que a ollos do profesorado poderian ser caracterizados como innovadores, pero que non chegan a
recibir financiamento ou recofilecemento por parte da Administraciéon educativa. Tal e como esta
configurado o proceso de premios e financiamento —mediante concorrencia competitiva entre os
centros participantes—, existen proxectos que, a pesar de seren interesantes, non son dotados con
fondos para sair adiante.

Por outra banda, nestes dous anos analizados destacan as familias profesionais de Electricidade
e Electrénica, Enerxia e Auga e Transporte e Mantemento de Vehiculos como aquelas nas que se
presenta un maior nidmero de proxectos de innovacién, sendo tamén relevantes, ainda que nunha
proporcion menor en canto ao numero de iniciativas, Hostalaria e Turismo, Madeira, Moble e
Cortiza e Industrias Alimentarias. Cabe destacar asi mesmo, a implicacién de entidades externas
aos centros como empresas ou entidades da economia social como actores clave das propostas
presentadas, o cal non deixa de reflectir a capacidade de xerar espazos e vinculos comuns que tefien
estas iniciativas na FP entre os distintos axentes sociais implicados. Especial mencién merecen as
propostas que vinculan a varias familias profesionais nun mesmo proxecto, pois dan conta do mais
que interesante papel que xoga a interdisciplinariedade na innovacién educativa (Fernandez Navas
e Alcaraz Salariche, 2016).

A pesar disto, tal como xa se sinalou noutra ocasién (Barreira Cerqueiras et al., 2021), o modelo
de promocién da innovacién no ambito da FP en Galicia por parte da Administracién, composto
esencialmente polas tres iniciativas xa mencionadas, mantén unha visién pouco planificada,
coordinada e un tanto reducionista dos procesos de innovacién no marco da FP. Non semella existir
unha entidade ou rede de recursos humanos e materiais encargados especificamente de impulsar
a innovacién no ambito da FP e de proporcionar asesoramento técnico, orientaciéon e soporte

burocratico aos centros e as empresas involucradas. Faise polo tanto recaer toda a responsabilidade
a hora da innovacién no profesorado dos centros educativos, colectivo que ao mesmo tempo, veu

ampliadas dende o 2012 o ntimero de horas lectivas 4s que debe facer fronte’, o cal, segundo
diversos estudos (Oliva, 2010; Sanchez Moreno e Murillo Estepa, 2010) acaba por influir, xunto
con outras variables, na siia participacion en iniciativas innovadoras que son consideradas a priori,
como un elemento extra 4 sua labor. De feito, segundo Bakker et al. (2007) e OCDE (2013) a
excesiva carga de traballo é considerada polo profesorado como unha fonte de estrés, o que pode
limitar a sta implicacién en acciéns mais vinculadas coa mellora continua da docencia de aula
ou a innovacion. Pola contra, existen estudos (Donmoyer et al., 2012; Sebastian e Allensworth,
2012; Vescio et al., 2008, citados en OCDE, 2019) que sinalan que a colaboracién docente axuda a
impulsar a innovacién e a mellora continua, o que, unido a creaciéon de comunidades profesionais
de aprendizaxe (Kools e Stoll, 2016) pode favorecer que xurdan proxectos e iniciativas compartidas
entre o profesorado de FP. Moi vencellado a esta cuestién, outras investigaciéns sinalan que para
acelerar ainnovacion na FP se deben empregar enfoques integrais dende o punto de vista didactico,
asi como metodoloxias flexibles e abertas (Juarez, 2019), o cal s6 pode verse favorecido pola
xeracién de espazos de traballo colaborativo entre o profesorado. Neste senso e actuando como
un apoio ao profesorado e aos centros, pode resultar un referente a ter en conta, o Centro para a
investigacion e a innovacién da Formacion Profesional Tknika existente no Pais Vasco, focalizado
en dar soporte no ambito da innovaciéon aos centros de FP dende a éptica tanto tecnoldxica como
didactica (Astigarraga Echeverria et al., 2017, p. 55).

Non semella existir tampouco en Galicia un plan estruturado e especifico da FP no que se
determine o papel que esta debe xogar nos procesos de innovaciéon nas empresas, especialmente
nas pemes, compofientes esenciais do mercado laboral galego. Asi pois, non se vincula a FP galega
co Plan Galicia Innova mais ala dos programas de fomento do emprendemento anteriormente
mencionados nin tampouco cos obxectivos da Axencia Galega de Innovacién. En diversos estudos
que analizan a perspectiva dos sistemas rexionais de innovaciéon (Olazaran e Otero, 2009; Brunet
Icart e Rodriguez Soler, 2012), ponse de manifesto que cada pais e cada rexiéon debe construir o
seu propio camifio 4 innovacion, existindo barreiras aos procesos innovadores como as dificultades
a hora de establecer vinculos entre os axentes de [+D+I, cuestiéon na que un espazo compartido
como un centro coordinador da innovacién que actie como soporte, pode xogar un papel relevante.
De igual modo, o sistema de FP ten que participar na transformaciéon do modelo produtivo
predominante en Galicia e Espafa (Barreira Cerqueiras et al., 2021), no cal os sectores de menor
intensidade tecnoldxica son maioritarios e o seu nivel de innovacién, un dos mdis baixos de Europa
(Robertson e Patel, 2007, cit. en Otero Gutiérrez et al., 2016, p. 404). Semella preciso, polo tanto,
vincular os procesos de innovacién nos centros coa estratexia xeral da comunidade auténoma en
materia de [+D+], asi como relacionar os centros educativos cos institutos e entidades tecnoldxicas
e de investigacion —universidades e centros tecnoldxicos especificos— mediante proxectos nos
que, xunto coas empresas, poidan atender a necesidades de desenvolvemento do territorio. Todo
isto, sendo imprescindible contar cos medios e recursos suficientes que faciliten a posta en marcha
de cada unha das iniciativas.

Por outra banda, caberia organizar os materiais e recursos didacticos innovadores creados
polo profesorado no marco do sistema de FP nun dnico repositorio aberto e accesible, de xeito
que sexa mais factible a idea de transferibilidade que se sup6n a este tipo de experiencias.
Actualmente, ademais dos materiais e recursos incluidos na modalidade B dos premios de

innovacion xa mencionados, é posible localizar materiais e recursos considerados destacables no
Repositorio institucional Abalar —con recursos orientados a certas familias profesionais pero
nunha porcentaxe sensiblemente inferior aos destinados a outras etapas educativas (Rego-Agraso
et al, 2017)—, e tamén na intranet da propia Conselleria destinada &s programacions. Nela o
profesorado pode acceder aos recursos xerados polos seus colegas a través das licencias por
formacidn concedidas en anos anteriores, ben de creacion individual, ben en equipo docente, pero
non existe acceso publico a este material.

Asi mesmo, as experiencias innovadoras dos centros de FP inciden directamente no ensino-
aprendizaxe de contidos, procesos, servizos e elementos do sector produtivo no que se insiren.
E por iso que a FP non pode esquecer cuestiéns relevantes para a xeracién da sociedade e
da cidadania do século XXI. Deste xeito, tendo en conta a distribucién do alumnado galego
nas familias profesionais en funciéon do sexo —a cal segue respondendo claramente a unha
segregacion horizontal determinada por estereotipos de xénero (Marifio Fernandez, 2008; Rial
Sanchez et al,, 2011; Rego-Agraso et al., 2021)—, é preciso centrar os procesos de innovacion
tamén na transformacion desta realidade, sendo necesario favorecer a inclusion e a eliminacion
de estereotipos nas propias titulacions de FP. De igual modo, outro elemento clave que non por
transversal semella menos relevante é a transformacién industrial cara as tecnoloxias verdes e a
loita contra a contaminaciéon e o cambio climatico. Un plan de innovacién autonémico en materia
de FP deberia axudar aos centros e as empresas a camifar cara un futuro sostible en termos
medioambientais, sendo cada vez mais conscientes da necesidade de investir en tecnoloxias cero
emisions, respectuosas coa contorna e cos dereitos humanos. Nesta mesma lifia, cabe incidir na
necesidade de promover unha maior equidade entre os traballadores/as, atendendo ao respecto
polos dereitos laborais e a reducién da precarizacion xuvenil, realidade con especial incidencia en
Espafia (INJUVE e Fundacion Novia Salcedo, 2013, Gonzalez Garcia, 2013) e Galicia (Sanchez Sellero
etal, 2013).

Por ultimo, outro dos elementos clave que ten que ver coa innovacién no marco da FP, é a
necesidade de abrir os centros, especialmente os integrados, en maior medida 4 formacién continua
e a formacion para o emprego, asi como facilitar —sempre con medios e recursos suficientes—
a provision de certos servizos as empresas dende os propios centros. Estudos previos mostran
que son as pemes cunha certa capacidade de innovacion e con capacidade para identificar os
seus problemas e necesidades tecnoldxicas (Lavia et al., 2011; Albizu et al., 2011, cits. en Navarro
Arancegui, 2017, p. 27) a tipoloxia de empresas que mais e mellor uso farian dos recursos e servizos
técnicos ofertados dende os centros. Ao mesmo tempo, tamén se constata que a cooperacion con
axentes externos en proxectos de innovacion e sobre todo, a relacién cos centros de FP en servizos
de formacidn continua, exercen un efecto multiplicador sobre a probabilidade de participacion dos
traballadores/as nos procesos de innovacién (Otero Gutiérrez et al., 2016, p. 404).

Sen embargo, para pofier en marcha estas actuacions, sen dubida favorecedoras da innovacién
na FP, é preciso reverter as carencias orzamentarias actuais tanto en recursos humanos como
materiais dos centros, organizar a distribucidn dos ciclos formativos no territorio tendo en conta
as necesidades socioeconémicas locais, comarcais e rexionais, as demandas dos centros e do
alumnado, asi como as posibilidades de revitalizacién econ6mica que nesas mesmas contornas
poida ter a oferta formativa implantada. Non se trata s6 de incrementar substancialmente o nimero
de prazas ofertadas na modalidade de FP dual, dado que o obxectivo non deberia ser a substitucion
da modalidade ordinaria pola particular adaptacién (Rego-Agraso et al., 2015) que en Espafia se
fixo desta proposta formativa orixinaria de Alemania, senén compatibilizar a presenza de ambas

modalidades, dando prioridade —cando menos polo de agora— & ordinaria a razén dos resultados
obtidos pola mesma ata o de agora e en ausencia de estudos sobre a incidencia real da FP dual na
formacién e no emprego.

En definitiva, segue sendo preciso continuar a revalorizar a FP neste ambito, pois non podemos
esquecer que o Indice Europeo de Innovacion é elevado nos paises que tradicionalmente deron un
valor importante d Formacion Profesional (Astigarraga Echeverria et al,, 2017, p. 58). Polo tanto, a
aposta decidida pola innovacion na FP dende o eido institucional debe ir mais ala da promocién do
emprendemento ou da xestion de premios, os cales —podendo constituirse como un elemento mais
— semellan actualmente unha aposta reducionista e limitada en relacién a tédalas posibilidades
que unha estratexia de innovacidn planificada, enraizada co tecido socioeconémico local, dotada de
recursos e coordinada por un centro especifico, poderia artellar.

Notas

1*  Mantense esta orde de autoria, debido 4 carga de traballo asumida por cada autora na andlise formal.

2 Resolucién do 20 de novembro de 2019 pola que se convocan premios para o desenvolvemento de proxectos de
innovacién tecnoldxica ou cientifica e proxectos de innovacidn didactica no dmbito da formacién profesional.

3 A propia Conselleria de Educacidn, Universidade e FP conta para isto, coa colaboracién da Conselleria de
Economia e Industria a través do Centro Europeo de Empresas e Innovacion de Galicia (CEEI de Galicia, SA -Bic
Galicia-) e co Instituto Galego de Promocién Econdmica (IGAPE).

4 Resolucién da Secretaria de Estado de Educacién e Formacién Profesional do 16 de setembro de 2019.

5 Resolucién do 14 de agosto de 2015 pola que se convocan os Premios & Calidade e Innovacidén en Orientacidn
e Formacidn Profesional.

6 As resolucidns que se tomaron en consideracion para a realizacién deste estudo foron a Resolucién do 30 de
abril de 2019 pola que se resolven os premios para o desenvolvemento de proxectos de innovacidon tecnoldxica
ou cientifica e proxectos de innovacién didactica no ambito da Formacién Profesional en centros publicos

convocados na resolucién do 19 de decembro de 2018 e a Resolucidn do 9 de xufio de 2020 pola que se resolven
os premios para o desenvolvemento de proxectos de innovacidon tecnoldxica ou cientifica e proxectos de
innovacién didactica no ambito da Formacién Profesional en centros publicos convocados na Resolucién do 20
de novembro de 2019.

Coa implantacién do Real Decreto-ley 14/2012, de 20 de abril, de medidas urxentes de racionalizacién do gasto
publico no ambito educativo (BOE, 21/04/2012), abriuse a porta a que o persoal docente do ensino secundario
e FP, pasase de ter 18 horas lectivas semanais a, como minimo, 20.

